
Suryakritam Narayana Stotram

ಸೂರ್ಯಕೃತಂ ನಾರಾಯಣಸ್ತೋತ್ರಂ

ಓಂ ನಮಃ ತೇಜಃಪ್ರಸವಿತ್ರೇ ಬೃಹತೇಽವ್ಯಯತೇಜಸೇ .

ತೇಜಸ್ವಿಭ್ಯೋಽವ್ಯಯತೇಜಃಪ್ರದಾತ್ರೇ ಬ್ರಹ್ಮಣೇ ನಮಃ ..೨೯..

ಯಸ್ಯ ಗಾವೋ ಭೂರಿಶೃಂಗಾ ಅಯಾಸೋ ಭಾಂತಿ ವರ್ಷಣೇ .

ಈಶನೀಷು ತದೀಶೇಷು ಯಸ್ಯ ಭ್ರಾಜ್ಯೋಽನ್ವಯಂಯಯುಃ ..೩೦..

ನಮೋ ಭ್ರಾಜಿಷ್ಣವೇ ತಸ್ಮೈ ಗೋಮತೇ ಗೋಪ್ರಸಾರಿಣೇ .

ಹೃತ್ತಮೋದ್ರಾವಿಣೇ ದಿವ್ಯಾಸಾಯ ದೇವಾಯ ತೇ ನಮಃ ..೩೧..

ಪ್ರಕಾಶಯಿತೃಸಂರಾಜೇ ಸ್ವಪ್ರಕಾಶಕೃಣೇ ನಮಃ .
ನಮೋ ಭಾವಿತ್ತಿವಿಪ್ರಾಯ ಜ್ಞಾನಪ್ರಬೋಧಸೂರಿಣೇ ..೩೨..

ನಮಃ ಶ್ರಾಣವಿಧಾತಸ್ತೇ ನಮ ಆತ್ಮಸದಾತ್ಮನೇ .

ನಮೋ ರಾಜಿಷ್ಣವೇ ದೀವ್ಯನ್ ಸಪ್ತಭಾಜನುದಾಯಿನೇ ..೩೩..

ನಮೋ ಭೌಮಾಯ ರಕ್ತಾಯ ನಮೋ ದಿವ್ಯಾಯ ವಿದ್ಯುತೇ .

ನಮಃ ಸೂರ್ಯಾಯ ಚೋಗ್ರಾಯ ನಮೋ ಹಿರಣ್ಮಯಾಯ ತೇ ..೩೪..

ನಮಃ ಖಾನೇಯಸದ್ಧೇಮ್ನೇ ನಮಉದರ್ಯತೇಜಸೇ .

ನಮಉಡುಪಭಾವಾಯ ನಮೋಯಾವತ್ಪ್ರಭಾತ್ಮನೇ ..೩೫..

ನಮಃ ಕಾರ್ಯಸ್ವರೂಪಾಯ ನಮಃ ಕಾರಣರೂಪಿಣೇ .

ಹಿರಣ್ಮಯಾಯ ದೇವಾಯ ಬ್ರಹ್ಮಣೇ ಪರಮಾತ್ಮನೇ ..೩೬..

ತ್ವಂ ಸ್ರಷ್ಟಾ ತ್ವಂ ಪೋಷಯಿತಾ ಸಂಹರ್ತಾಽಪಿ ತ್ವಮೇವ ವೈ .
ತ್ವಮೇವ ಪರಮಂ ತೇಜಸ್ತೇಜಸ್ವಿನಾಂ ದೃಗಗ್ರಜಂ ..೩೭..

ಸದಾ ತೇಜಃಪ್ರದಾನೇನ ರಕ್ಷ ಮಾಂ ಪರಮೇಶ್ವರ .

ಚಕ್ಷುಷ್ಮಂತಶ್ಚ ಯಾವಂತೋ ಭಜಿಷ್ಯಂತಿ ಪ್ರಭಾಪ್ರಭುಂ ..೩೮..

ತ್ವಮೇವ ಭಗವಾನ್ ಭಾವಾನ್ ಪ್ರಭಾವಾೆಂಶ್ಚ ಪ್ರಭಾಸ್ವರಃ .
ತ್ವಮೇವ ನೇತ್ರವಾನ್ ತ್ರಾತಾಽಽಮತ್ರಾತಾ ಚಾಽವನೀಶ್ವರಃ ..೩೯..

ಮಹಶ್ಚಕ್ಷುಃ ಸ್ವರ್ಗಚಕ್ಷುರ್ಭುವಶ್ಚಕ್ಷುಸ್ತ್ವಮೇವ ಹಿ .

ಭೌಮಚಕ್ಷುಃ ಸರ್ವಚಕ್ಷುಶ್ಚಕ್ಷುಷಾಂ ಚಕ್ಷುಷೇ ನಮಃ ..೪೦..

ಓಂ ಓಂ ಓಂ ಭೂರ್ಭುವಃ ಸ್ವಸ್ತತ್ ಓಂ ತತ್ಸವಿತುರ್ವರೇಣ್ಯಂ .

ಭರ್ಗೋ ದೇವಸ್ಯ ಧೀಮಹಿ ಧಿಯೋಯೋ ನಃ ಪ್ರಚೋದಯಾತ್ ..೪೧..

ಸೂರ್ಯಕೃತಂ ನಾರಾಯಣಸ್ತೋತ್ರಂ

ಇತಿ ಮಂತ್ರಂ ತು ಯಃ ಕೋಽಪಿ ಜಪೇದ್ಧ್ಯಾಯೇದತಂದ್ರಿತಃ .
ಹಿರಣ್ಮಯಃ ಪರೋ ದೇವಃ ಸಾಕ್ಷಾದ್ಯಾತಿ ತದಗ್ರತಃ ..೪೨..

ಅಯುತಂ ಜಪನಾತ್ತಸ್ಯ ಸ್ವಯಂ ಸೂರ್ಯೋ ಮಹಾನ್ಪ್ರಭುಃ .
ವರದೋ ಭವತೇ ತಸ್ಯ ಭಗವತ್ತ್ವಂ ದದಾತಿ ಚ ..೪೩..

ದಿವ್ಯಂ ಕರೋತಿ ತಚ್ಚಕ್ಷುರುದ್ಘಾಟಯತಿ ಚಾಂತರಂ .

ಉತ್ತೇಜಯತಿ ಚಾತ್ಮಾನಂ ಸಂಪಾದಯತಿ ಬ್ರಹ್ಮ ತತ್ ..೪೪..

ತಸ್ಮಾದ್ಧ್ಯಾನಪರೋ ಭೂತ್ವಾ ಜಪೇತ್ಸ್ವಶ್ರೇಯಸೇ ಸದಾ .

ಸ್ತೋತ್ರಂ ಸೂರ್ಯಕೃತಂ ಸ್ವೋಪಾಸ್ತ್ಯರ್ಥಂ ಹಿರಣ್ಮಯಸ್ಯ ವೈ ..೪೫..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೪೨-ಅಧ್ಯಾಯಾಂತರ್ಗತಂ
ಸೂರ್ಯಕೃತಂ ನಾರಾಯಣಸ್ತೋತ್ರಂ ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೪೨/೨೯-೪೫..

